
Sámegielat Čábbáseamos juovlalávlagat viidot ođđa báikegottiide  

 

Sámegielat Čábbáseamos juovlalávlagat lávlojuvvojit fas miehtá Suoma skábma-
juovlamánus. Dilálašvuođain lávlojuvvojit dovddus juovlalávlagat davvisáme-, anáraš- ja 
nuortalašgillii. Dán jagi dilálašvuođat lágiduvvojit gávcci báikegottis.  
 
Sámegielat Čábbáseamos juovlalávlagat leat šaddan dehálaš jahkásaš deaivvadanbáikin 
erenoamážit daidda sápmelaččaide, geat ásset sámiid ruovttuguovllu olggobealde. 
Dilálašvuođat láhčet vejolašvuođa jaskkodit juovllaid sáni guoras ja lávlut oahpis 
juovlalávlagiid sámegielain ja maid deaivvadit eará sápmelaččaid. Máŋgga báikegottis eahket 
joatkašuvvá glögga guossoheami olis. 

Roavvenjárgga searvegoddi buvttada sámegielat čábbáseamos juovlalávlagiid 
čalmmustahttinvideo, mii almmustahtto YouTubes (bit.ly/4rz0ped) 19.11.2026. 

 

Dilálašvuođat lágiduvvojit čuovvovaš láhkai: 

• Du 26.11. dii. 18 Tampere, Boares kirku 
• Be 27.11. dii. 18 Turku, Martinkirkko 
• Lá 28.11. dii. 14 Helssega duopmokirku  
• So 29.11. dii. 15 Oulu, Karjasilta kirku 
• Du 10.12. dii. 18 Lappeenranta, Sammonlahti kirku 
• Lá 12.12. dii. 18 Jyväskylä, Keltinmäki kirku 
• So 13.12. dii. 16 Kuopio, Pyhän Johanneksen kirkko 
• Vu 14.12. dii. 18 Roavvenjárgga kirku 

 

Vuosttas háve maiddái Kuopios ja Lappeenrantas 

Dán jagi sámegielat Čábbáseamos juovlalávlagat lágiduvvojit vuosttas háve Kuopio ja Mikkeli 
bismaguovllus. 

Ohcejogas Tuusjärvii fárren Inkeri Erke vuordá iluin dan, ahte sámegielat Čábbáseamos 
juovlalávlagat lágiduvvojit dán jagi vuosttas háve maiddái Kuopios. 

"Go gullen, ahte Čábbáseamos juovlalávlagat lea boahtimin Kuopioi, mu vuosttas reakšuvdna 
lei, ahte gal dál lea buorre! Áiggun bovdet fulkkiidan mielde lávlut. Lea dehálaš beassat lávlut 
sámegielain. Liikon erenoamážit Sámi juovllat- ja Almmi riika mu fátmmis -juovlalávlagiidda. 
Buot juovlalávlagat leat čábbát, muhto buot somámus lea beassat lávlut daid ovttas." 

Kuopios stuđeren ohcejohkalaš Ánne-Káre Länsman mielas lea buorre beassat lávlut iežas 
gielain. Länsman mielde "dovdo, ahte gávpoga ruojas soaitá gaskkohagaid vajálduhttit, ahte 

https://eur02.safelinks.protection.outlook.com/?url=https%3A%2F%2Fbit.ly%2F4rz0ped&data=05%7C02%7Cerva.niittyvuopio%40evl.fi%7Cbe5514fb3c5843b326f108df1d95955c%7Ca609c794a48e43b2be34990f3b068db2%7C0%7C0%7C639262200719320292%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=5WPG7AL1zMbAGuAfrBKBIKpL20%2B%2FwddGj5SgiHNKmas%3D&reserved=0


lea maiddái earálágan máilbmi, ruovttus davvin. Oažžu lávlut iežas gielain, go muđui gullá nu 
unnán sámegiela. Dát dilálašvuođat láhčet maiddái oadjebasvuođa, man iežas giella ja 
kultuvra addet." 

 

Juovllaid sátni gullo buot gielain 

Kuopio bisma Jari Jolkkonen mielde sámegielat juovlalávlagat muittuhit das, ahte juovllaid 
illusáhka gullá buohkaide ja buot gielaiguin: 

"Sámegielat juovlalávlagat muittuhit min das, ahte juovllaid illusáhka gullá buot álbmogiidda 
ja buot gielaiguin. Dain gullo davvi vuoigŋa ja kirku oktasaš jietna. Váimmolaččat bures 
boahtin lávlut ovttas Kuopioi, Männistö kirkui. Juovllaid illu ovttasta gielaid ja rájáid rastá." 

 

Ovttasbarggus Vuolggahusservviin  

Čábbáseamos Juovlalávlagat -dilálašvuođat leat oassi Suoma Vuolggahussearvvi árbevirolaš 
kampánjjas, mii doarju mánáid ja sin bearrašiid máilmmis. Suoma Vuolggahussearvi lea 
almmustahttán Čábbáseamos Juovlalávlagat -gihppaga sámegielaiguin jagi 2022 rájes. 

 

Lassedieđut: 

Oulu, sámebarggu čálli Erva Niittyvuopio, +358 40 769 0044, erva.niittyvuopio@evl.fi 
Helsset, bismagoddečálli Hanna Remes, 358 40 593 1148, hanna.remes@evl.fi 
Turku, kapellána Waltteri Hämäläinen, +358 44 7160 330, waltteri.hamalainen@evl.fi 
Kuopio, kirkohearrá Sanna Husso, +358 40 484 8398, sanna.husso@evl.fi 
Lappeenranta, kántor Marjo-Riitta Lehtonen, +358 40 312 6868, marjo-riitta.lehtonen@evl.fi  
Jyväskylä, Tiia Saatio, + 358 44 365 2677, saatiotiia@gmail.com   
Tampere, registtarčálli Maarit Vuolab, +358 50 344 2349, maarit.vuolab@evl.fi 
Roavvenjárga, dieđihanoaivámuš Noora Hietanen, +358 40 670 0277 noora.hietanen@evl.fi 

